ТАРИХТАН ТАҒЫЛЫМ – ӨТКЕНГЕ ТАҒЗЫМ» - «ПАМЯТЬ ВО ИМЯ БУДУЩЕГО»
2019 жылғы 30-31 мамыр                                                            Нұр-Сұлтан қ.
Қазақстан халқы Ассамблеясының Мәжілістегі депутаттық топ мүшелері Саяси қуғын-сүргін құрбандарын еске алу күніне арналған Қазақстан халқы Ассамблеясының жыл сайынғы халықаралық мәдениеттанушылық «ТАРИХТАН ТАҒЫЛЫМ – ӨТКЕНГЕ ТАҒЗЫМ» - «ПАМЯТЬ ВО ИМЯ БУДУЩЕГО» атты жобасының іс-шараларына қатысты. 

Қазақстан Республикасы Президентінің Жарлығына сәйкес, 1997 жылдан бастап жыл сайын Қазақстанда 31 мамырда Саяси қуғын-сүргін құрбандарын еске алу күні атап өтіледі.  

30 мамырда депутаттар Н.О.Дулатбеков, Қ.Т.Ержан, Н.В.Жұмаділдаева, С.А. Звольский, М.М. Магеррамов, Б.Б.Мамраев, А.С. Мурадов, Ш.У. Нурумов, В.И. Олейник, А.Б. Тасболатов, Ш.Х. Хахазов Қазақстан Республикасының Ұлттық музейінде ұйымдастырылған «Кемел болашақ үшін өткенді тарихи-мәдени тұрғыда ұғыну» тақырыбындағы ғылыми-тәжірибелік конференцияның жұмысына қатысты. 
Конференцияның алдында қатысушылардың назарына бірқатар мәдени іс-шаралар:

- ҚР Президенті Архивінің халықтардың Қазақстанға жер аударылуына арналған тарихи-деректі көрмесі;  


- «Депортациялар тарихынан. Қазақстан. 1939–1945 жж.» деректі жинағы 3-томының тұсаукесері – ҚР Президентінің Архиві; 

- «Лев Премиров: исповедь художника Карлага» кітабының 
тұсаукесері;    

- «Баға жетпес сый» акциясы ұсынылды. 
Сондай-ақ іс-шарада дипломатиялық уәкілдік пен мемлекеттік органдар өкілдері, ҚХА мен қоғамдық келісім мүшелері, шетелдік және отандық сарапшылар, ғылыми интеллигенция, қуғын-сүргінге ұшырағандардың ұрпақтары болды.        

[image: image2.jpg]


Конференцияны ашқан Қазақстан халқы Ассамблеясы Төрағасының орынбасары – ҚР Президенті Әкімшілігінің ҚХА хатшылығының меңгерушісі Ж.Қ.Түймебаев Саяси қуғын-сүргін құрбандарын еске алу күніне арналған Қазақстан халқы Ассамблеясының жыл сайынғы халықаралық мәдениеттанушылық «Тарихтан тағылым – өткенге тағзым» атты жобасына биыл 10 жыл толғанын атап өтті.
Форум еліміздің өңірлерінде болып, биыл Нұр-Сұлтан қаласында өтуде. Ол орын алған қателердің қайталанбауы үшін ұрпақтар тарих тағылымын дұрыс түсіне біліп, есте сақтауы тиіс екенін ескертеді. Жоба тәуелсіз Қазақстан халқының қазіргі заманғы тарихи ашық сана-сезімін қалыптастыру негіздерінің бірі болып табылады. 
Сол күні Нұр-Сұлтан қаласында Қазақ мемлекеттік заң университетінде, Еуразия ұлттық университеті Қазақстан халқы Ассамблеясының кафердрасында, Достық үйінде және білім ордаларында «Бейбітшілік сабақтары» ұйымдастырылды. 


 31 мамырда Қазақстан халқы Ассамблеясының Мәжілістегі депутаттық топ мүшелері Ақмола облысының Ақмол ауылындағы «АЛЖИР» мемориалды-мұражай кешеніне барып, Саяси қуғын-сүргін құрбандарына арналған митингіне және Еске алу тақтасына гүл шоқтарын қою рәсіміне қатысты.
Сондай-ақ іс-шараға Қазақстан халқы Ассамблеясы мүшелері, қала әкімдігі, қалалық мәслихат, сондай-ақ қуғын-сүргінге ұшырағандардың ұрпақтары мен қала тұрғындары қатысты. 

Жиынға қатысушылар өз сөздерінде тарихи фактілерді келтірді. Қазақстан халқы Ассамблеясы Төрағасының орынбасары – ҚР Президенті Әкімшілігінің ҚХА хатшылығының меңгерушісі Ж.Қ.Түймебаев біздің халқымыз тоталитарлық режимнің үлкен қасіретіне – алдымен 30-шы жылдардағы ашаршылық, кейін зиялыларды жаппай қуғын-сүргінге ұшырату кезеңіне тап болғанын сөзге тиек етті.  
«Қазақстан лагерлеріне бес миллионнан астам адам жер аударылды, оның екі миллионы арнайы құрылған 11 лагерлер жүйесінде«АЛЖИР» ең ірі кеңес әйелдері лагері болған еді, ол ГУЛАГ архипелагындағы үш аралдың бірі еді. 1938 жылы лагерьде сегіз мыңға жуық тұтқын әйел қамауда отырды, олардың ішінде қазақтың көрнекті қайраткерлері – Сәкен Сейфуллин, Бейімбет Майлин, Сұлтанбек Қожанов, Темірбек Жүргенов, Нығмет Нұрмақов, Санжар Асфендиаров және басқа зиялылардың әйелдері болды», – деді Ж.Түймебаев.  
Нұр-Сұлтан қаласы әкімінің орынбасары Е. Қаналимов, профессор                   М. Әбсеметов жұртшылыққа қасіретті жылдардың азабы туралы әңгімелеп, құрбандардың рухтарына тағзым ету маңыздылығын айтты. 
Ғалым, жазушы Қошмұхамбет Кемеңгеровтың шөбересі – ақын Қ. Кемеңгер сөз сөйлеп, отбасы өткерген қасіретті күндер туралы айтты. Оның әжесі де АЛЖИР-де Отанын сатқанның әйелі ретінде абақтыда отырған. 

Саяси қуғын-сүргін құрбандарын еске алу күнінде іс-шараларға қатысу үшін АЛЖИР тұтқыны Валентина Грюнбергтің немересі Вера Грюнберг-Иванникова Мәскеуден келді. Ол өз естеліктерімен бөлісті. 1938 жылы оның жұбайы қамауға алынып, атылып кеткен. Әжесі сегіз жыл бойы лагерде болып, осында ол өзінің туған апасы Капитолина Николаевнамен кездейсоқ кездескенін айтты. 
Тарихшылардың деректері бойынша, 1937-1938 жылдары Қазақстанда 118 мың адам сотталған. Оның 25 мыңы атылды. Сотталғандардың ішінде кеңес саясатындағы асырасілтеуге қарсы шыққан еліміздің ұлттық зиялылары болған. Мамандардың пікірінше, сол кездегі тарихта әлі де ашылмаған сырлар баршылық. Кеңес кезеңінде Қазақстан аумағындағы ірі Карлаг түзету-еңбек лагерінен миллионнан астам адам өткен. Сол кезде Қазақстанға тұтас халықтар жаппай жер аударылды. 1937 жылдың күзінде кәріс, түрік, иран, күрд және әзербайжан халықтарының мыңдаған адамдары республикаға көшірілді. Сондай-ақ Ұлы Отан соғысы кезінде неміс, грек, шешен, ингуш, қарашай, балқар, қырым татарлары және басқа этностар жер аударылды. Олардың саны 1 миллион 200 мың деп болжалуда. 
1938 – 1953 жылдары АЛЖИР Карлагтың бөлімшесі болып, мұнда саяси айыппен сотталғандардың әйелдері жазасын өтеген. 20 мыңға жуық әйелдің ішінде әнші Лидия Русланова, актриса Татьяна Окуневская, жазушы Галина Серебрякова, қаламгерлердің, мемлекет қайраткерлерінің жұбайлары Гүлжамал Майлина, Азиза Рысқұлова, Гүләндам Қожанова, Анна Каган, Фатима Османова, Елизавета Сәдуақасова және т.б.
Іс-шараға қатысушылар сол қасіретті кездерді еске алып, олардың ел тарихындағы трагедиясы мен зардабын қазақстандықтар жадында сақтауы керек екеніне бірауыздан атап айтты. 
Осы қасіреттің естелігі ретінде Қазақстан Республикасы Тұңғыш Президенті–Елбасының бастамасымен 2007 жылдың 31 мамырында «АЛЖИР» саяси қуғын-сүргін және тоталитаризм құрбандарын еске алу мемориалды-мұражай кешені (Отан сатқындары әйелдерінің Ақмола лагері) ашылды.
Кешенге келушілер музей экспонаттарымен танысып, өткеннің қайғылы беттерін бейнелейтін арнайы орындарды көре алды
Сол күні «1932-1933 жылдардағы ашаршылық құрбандарының монументі» ескерткішіне гүл қою рәсімі, «Еске алу вахтасы» («Қазақ еліне мың алғыс» монументі алаңында) флэш-мобы; Қ. Қуанышбаев атындағы Қазақ музыкалық-драма театрының сахнасында Тбилиси мемлекеттік театрының «АЛЖИР» спектаклінің қойылымы өтті.
